
 

 

Áhku ja ádjá rolla máná njálmmi 
dearvvašvuođas 
 

Buorre áhkku ja áddjá, dudnos lea dehálaš rolla áhkkuba/áddjuba njálmmi 
dearvvašvuođa bisuheamis. Dearvvaš njálbmi vuolgá das, mo njálmmi dikšut 
guovtti vuosttaš eallinjagi áigge. 

Áhkuid ja ádjáid luhtte lea dehálaš, ahte mánás bissot jeavddalaš boradanáiggit ja 
muitit geallat máná bániid dalle go mánná idjada sin luhtte. Snoahpun, eandalii 
borrat ja juhkat dávjá sohkareaddjás buktagiid, lea dán áigásaš váttisvuohta 
mánáin. Buot sávttat ja limonádat vahágahttet bániid, go dat golahit ja ráiget 
bániid. Čáhci lea buoremus jugus goikui. 

Máná njálmmis eai leat riegádettiin baktearat, mat dagahit ráiggiid. Ráiggiid 
dagaheaddji baktearat sáhttet njoammut máná njálbmái čolgga bokte. Ii gávdno 
heajos bátnedákti, baicce njálmmi heajos baktearat. Lea hirbmat dehálaš, ahte it 
buhtis máná doahtu iežat njálmmis itge máistte borramuša seammá basttiin. Go 
garvit čolgga bokte njoammuma, dat dahká dearvvaš bániid vejolažžan! Fuomáš, 
ahte ráigebaktearat loktet maiddái protesaid gierragis. 

Ráhkisvuođa ja beroštumi sáhttá čájehit máŋgga eará láhkai go ahte fállat 
sohkareaddjás herskkuid. Smávva mánát ožžot njálgáid lagamustá iežaset 
vánhemiin ja eará rávesolbmuin. Ávžžuhuvvo, ahte vuollel 2-jahkásaš mánát eai 
“oahpahuvvo” borrat njálgáid. Mánná ii máhte sihtat dakkára, maid ii leat ovdal 
máistán. 

Ksylitola geahpeda ráigebaktearaid njoammunnávcca, lasiha čolgga vuohčuma ja 
bisseha suvrrafalleheami borademiid maŋŋel. Go unnimusat golmma geardde 
beaivvis borrá ksylitolapastilla dahje suoská ksylitolasuoskangumme, de bánit eai 
ráigán iige šatta bealljevuolši nu álkit. Mánnái sáhttá addit ksylitolapastillaid das 
rájes, go son oahppá borrat earánai biepmu go mielkki. Fála ksylitolabuktagiid 
maiddái áhku dahje ádjá geahčen! 

 

Mánáid bániid ráigan lea Suomas oalle dábálaš váttisvuohta. Buorre 
áhkku ja áddjá, maiddái dutno doarjja lea dehálaš! 


